
右：今日劉思賢至，奉宣聖旨，垂示臣等破賊所由兼見守珪表奏，具承契丹累捷。伏以

聖武所加，制勝者無失；天威不抗，犯順者自亡。突厥負眾背恩，窮凶遠襲，兩蕃懷德，

詩欬如歸，三軍奉國，從命如指：遂使一戰便克，已聞殺傷無算；慟哭而奔，則知主將

必死。且蠻夷相伐，我則不勞，疆場有虞，義亦奚失？固知無愆信於漠北，有大造於燕

垂。此實獨斷神謀，事皆有預，萬全之策，永靜邊隅。薄伐之師，匪勞中夏，凡在黎庶，

孰不欣躍？臣等忝預樞近，倍百恒情，無任慶悅之至。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

